
				এই পাতাটির মুদ্রণ সংশোধন করা প্রয়োজন। 
२७8 মহাভাগবত ।
ওঁiহার মস্তকস্থ পাংশুবর্ণজট ভার সুবর্ণকীরিটের স্থায় শোভা পাইতে লাগিল, পরিধেয় ব্যাঘ্ৰচৰ্ম্ম বিচিত্র বসন ৰূপে ৰূপান্তরিত হইল, অঙ্গের বিভূতি ভূষণ চন্দনের স্যায় সৌগন্ধযুক্ত হইল, অস্থিমালা মণিমালার স্যায় তাহার নীলকণ্ঠ সুশোভিত করিল। ন গভূষণ বিচিত্র মণিময় বলয়ের স্থায় তাহার হস্তে শোভা পাইতে লাগিল ৷ এইৰূপে ত্রিপুরনাথ ত্রিলোকবাঞ্ছিত রমণায় মদনমোহন ৰূপ ধারণ করিলে, ব্রহ্মাদি দেবতাবৃন্দ সকলেই বিস্ময়াবিষ্ট হইলেন, এবং দিব্যৰূপধারী উমানাথ তখন সেই বৃষভোপরি সমাসীন হইয়া ত্রিজগৎ উল্লাসিত করিলেন ।
তদনন্তর অমরের শুভক্ষণ বিবেচনায়, মহাদেবকে লইয়। অতি কোলাহল সহকারে গিরীন্দ্রপুরাভিমুখে শুভযাত্রা করিলেন। যাত্রাকালে মুহুমুহু পুষ্পবৃষ্টি ও দুন্দভিধনী হইতে লাগিল। অনুকুল বায়ু প্রবাহিত হইয়। কার্য্যসিদ্ধির অবশ্যম্ভাবিত্ব প্রকাশ করিতে লাগিল। সেই আনন্দময় মহাদেবের বৈবাহিক উৎসবজনিত পরমানন্দকালে যাবতীয় জীবজন্তু ( স্থাবর জঙ্গম ) সকলেই আনন্দোৎসাহে ইতস্ততঃ বিচরণ করিতে লাগিল । বিহঙ্গগণ মধুরস্বরে কুজনধনী করিতে লাগিল । অমরের কেহ রথে, কেহ গজে, কেহ অশ্বে ও কেহ কেহ বা বাহনাভাবে পদব্রজেই গমন করিতে লাগিলেন, এই ৰূপে কিয়ংকাল মধ্যে অমর কিন্নরাদি পরিবেষ্টিত অমরনাথ মহাদেব কিম -
লয়ে উপনীত হইলেন।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৩৫টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

